
комиссияи экспертии шурои диссертатсионии 6D. KOA-021-и назди 

Донишгоҳи миллии Тоҷикистон оид ба диссертатсияи Сафаралиева 

Манижа Рӯзиевна дар мавзуи «Забон ва услуби мақолаҳои публитсистии 

Садриддин Айнӣ (дар заминаи мақолаиҳои солҳои 20-уми садаи XX)» 

барои дарёфти дараҷаи илмии номзади илми филология аз рӯйи ихтисоси 

10.02.01 - Забони тоҷикӣ

Диссертатсияи Сафаралиева Манижа Рӯзиевна ба яке аз мавзуъҳои 

мубрами шохаи луғатшиносии забони тоҷикӣ - муқаррар намудани 

хусусиятҳои луғавию услубии забони мақолаҳои публитсистии С. Айнӣ, 

бахшида шудааст. Қобили зикр аст, ки мавзуи мавриди таҳқиқ дар 

буриши ду илми муосир - лексикология ва публитсистика анҷом ёфта, 

онро метавон яке аз аввалин кӯшишҳо дар пажуҳиши самти нави 

забоншиносии тоҷик ба қалам дод. Муҳаққиқ дар муқаддимаи 

диссертатсия қайд менамояд, ки ба ҳамин пажуҳиш монанд дар 

забоншиносии тоҷик, ба истиснои якчанд қайдҳои алоҳидаи илмӣ, 

таҳқиқоти мукаммал сурат нагирифтааст. Мубрамияти мавзуи таҳқиқро 

маҳз ҳамин нуктаи меҳварӣ, яъне баррасии забон ва услуби мақолаҳои дар 

солҳои 20-уми садаи XX таълифнамудаи устод Айнӣ ташкил медиҳад.

Ҷанбаи дигари арзишманд будани таҳқиқи диссертатсионӣ он аст, 

ки дар он хусусиятҳои услубии вожаҳои сермаъно, синонимҳо, 

антонимҳо, гурез аз такрори калима таҳлил ва баррасӣ мегарданд. Дар 

боби аввали диссертатсия вижагиҳои луғавию услубӣ ва маъноии 

унсурҳои луғавӣ дар мақолаҳои солҳои бистуми С. Айнӣ мавриди таҳқиқ 

қарор гирифтаанд, ки, ба назари мо, чунин бархурд ҷиҳати муайян 

намудани мавқеи калимаву таркибҳои маҷозӣ дар мақолаҳо қобили 

таҳсин аст. Дар диссертатсия ҳамчунин таҳқиқи қайдҳои нависанда дар 

ҳошияи асарҳои бадеӣ ва тарҷумавй бо далелҳои равшани илмӣ нишон 

дода шудааст. Дар рисола фаъолияти илмию адабй ва ҷамъиятии С. 

Айнӣ, қаламронии ӯ дар ҳамаи услубҳои ҷории забони тоҷикӣ, аз ҷумла, 1



таҳқиқи услубҳои бадеӣ ва публитсистии забони тоҷикӣ мавриди 

таҳлилу баррасӣ қарор гирифтаанд, ки, бешак, арзиши назариявии онро 

баланд бардоштаанд. Инчунин, дар қисми синтаксис низ мақолаҳои 

нависанда дар се давра муқоиса ва таҳлил карда шудаанд, ки маводи 

ҷолибе таҳлилу баррасӣ гардида, истифодаи ҷумлаҳои содаю мураккаб 

дар онҳо нишон дода шудаанд. Дар натиҷаи таҳқиқ муайян карда 

шудааст, ки устод Айнӣ дар солҳои аввал аз ҷумлаҳои мураккаб зиёд 

истифода карда, дар солҳои минбаъда майл ба содабаёнй намудааст, 

яъне ҷумлаҳои сода бештар ба чашм расидаанд.

Навгонии илмии диссертатсия дар интихоби мавзуи диссертатсия 

зоҳир мешавад, чунки рисолаи мазкур нахустин кори илмиест, ки дар 

асоси маводи мақолаҳои публитсистии солҳои бистуми Садриддин Айнӣ 

навишта шудааст. Муҳаққиқ нигоҳи С. Айниро ба масъалаи муносибати 

забони адабии тоҷикй бо забонҳои дигар, иқтибоси калима ва покизагии 

забони адабии тоҷикӣ аз ибтидои фаъолияти илмӣ, публитсистӣ ва адабӣ 

ба риштаи таҳқиқ мекашад.

Пажуҳиш дар заминаи таҳлили маводи мақолаҳои устод С.Айнӣ, 

“Ахгари инқилоб”, ҷилди 9 “Куллиёт”-и адиб ва “Наводир-ул-вақоеъ”-и 

Аҳмади Дониш (дар фасли калимаҳои иқтибосии арабӣ) омода 

гардидааст.

Аҳаммияти назарӣ ва амалии таҳқиқ дар он мебошад, ки дар он 

натиҷаҳои бадастомада ва тавсияҳои пешниҳоднамудаи диссертант ба 

ҳалли бисёре аз масъалаҳои назарии лексикология, фразеология ва 

грамматикаи жанрҳои журналистика, аз ҷумла, мақолаҳои публисистӣ, 

навиштани қисматҳои ҷудогонаи медиалингвистика, таҳқиқи минбаъдаи 

хусусиятҳои забониву услубии жанрҳои дигар мусоидат менамояд.

Инчунин, муаллифи рисола мубрамияти илмии диссертатсияро дар 

саҳми устод Айнӣ дар рушду нумуи забони адабии тоҷикӣ, ғанӣ 

гардонидани сарватҳои луғавию грамматикии он, дар инкишофи 

услубиёти. забон медонад. Яке аз дастоварҳои дигари рисола аз он 

2



иборат аст, ки натиҷаҳои онро ба таври васеъ дар таҳияи рисолаҳои 

илмии магистриву номзадӣ ва докторӣ, маъношиносӣ ва сарфу наҳв дар 

факултетҳои филологии муассисаҳои олии таълимӣ истифода кардан 

мумкин аст.

Бо назардошти афзалиятҳои зикршуда диссертатсия ба талаботи 

банди 31-33-и Тартиби додани дараҷаҳои илмӣ, ки бо Қарори Ҳукумати 

Ҷумҳурии Тоҷикистон аз 30-юми июни соли 2021, таҳти №267 тасдиқ 

шудааст, мувофиқ мебошад. Маълум мегардад, ки диссертатсия аз ҷониби 

муаллиф мустақилона навишта шуда, дорои мазмун ва мантиқи ягонаи 

илмй мебошад. Дар он саҳми шахсии довталаби дараҷаи илмӣ ба таври 

равшан аён аст ва мақсаду вазифаҳои дар пеш гузошташудаи муҳаққиқ ба 

пуррагӣ ҳаллу фасл гардидаанд. Нуктаҳои илмии барои ҳимоя 

пешниҳодшуда ва натиҷаҳои ҳосилгардида аз он шаҳодат медиҳанд, ки 

муҳаққиқ аз ҷараёни таҳқиқи мавзуъ огоҳии комил дошта, онро дар 

доираи талаботи корҳои илмӣ ба сомон расонидааст.

Мавзуи интихобшуда ва мазмуни ягонаи таҳқиқи диссертатсионӣ ба 

шиносномаи ихтисоси 10.02.01 - Забони тоҷикй мувофиқ мебошад.

Натиҷаҳои асосӣ, хулосаҳои таҳқиқ ва тавсияҳои муаллиф дар 15 

мақола, ки 8-тои он дар нашрияҳои феҳристи Комиссияи олии 

аттестатсионии Федератсияи Русия ва Комиссияи олии аттестатсионии 

назди Президенти Ҷумҳурии Тоҷикистон КОА ҶТ ба қайд гирифта 

шудаанд, инъикос ёфта, бо мазмун ва мавзуи диссертатсия бевосита 

алоқаманд мебошанд. Автореферати диссертатсия ва мақолаҳои 

нашрнамудаи унвонҷӯ фарогири мазмуну муҳтавои диссертатсия 

мебошанд. Мақолаҳои илмии интишорёфтаи муаллиф ва теъдоди маводи 

чопшуда ба талаботи бандҳои 34 ва 35-и Тартиби додани дараҷаҳои илмӣ 

мувофиқат менамоянд.

Дар хулосаи диссертатсия дастовардҳои илмии таҳқиқ ва моҳияти 

масъалаҳои меҳварӣ зикр ёфта, дурнамо ва тавсияҳои амалии мавзуи кори 

диссертатсионӣ таъин шудаанд. Аҳаммияти таҳқиқ, навгониҳои илмии 

диссертатсия ва арзиши амалии онро ба инобат гирифта, комиссияи 

экспертӣ ба чунин хулоса омад, ки диссертатсияи Сафаралиева Манижа 

Рӯзиевна дар мавзуи «Забон ва услуби мақолаҳои публитсистии 

Садриддин Айнӣ (дар заминаи мақолаҳои солҳои 20-уми садаи XX) кори 

мукаммали аз ҷиҳати илмӣ анҷомёфта буда, ба талаботи Комиссияи олии 

аттестатсионии назди Президенти Ҷумҳурии Тоҷикистон ҷавобгӯ 

мебошад. Бо назардошти ин, диссертатсияро барои дарёфти дараҷаи 

илмии номзади илми филология аз рӯйи ихтисоси 10.02.01 - Забони 

тоҷикй ба ҳимоя пешниҳод кардан мумкин аст.

Комиссияи экспертй дар асоси банди 60-и Тартиби додани 

дараҷаҳои илмӣ пешниҳод менамояд:

1. Диссертатсияи Сафаралиева Манижа Рӯзиевна дар мавзуи «Забон 

ва услуби мақолаҳои публитсистии Садриддин Айнӣ (дар заминаи 

мақолаҳои солҳои 20-уми садаи XX) барои дарёфти дараҷаи илмии 

номзади илми филология аз рӯйи ихтисоси 10.02.01 - Забони тоҷикӣ дар 

ҷаласаи шурои дессертатсионии 6D.KOA-021-H назди Донишгоҳи миллии 

Тоҷикистон тариқи овоздиҳии ошкоро ба ҳимоя қабул карда шавад.

2. Комиссияи экспертй муҳаққиқони зеринро, ки корҳои илмӣ- 

таҳқиқотиашон ба ихтисоси 10.02.01 - Забони тоҷикӣ мувофиқат доранд, 

ба ҳайси муқарризони расмӣ пешниҳод менамояд:

- Низомова Санавбар Фахриевна - доктори илми филология, 

мудири кафедраи забони тоҷикии МДТ “Донишгоҳи тиббии Тоҷикистон 

ба номи Абуалӣ ибни Сино”;

- Амлоев Аминҷон Ятимович - номзади илми филология, дотсенти 

кафедраи забони тоҷикии Донишгоҳи славянии Россия ва Тоҷикистон;

3. Ба сифати муассисаи пешбар Институти забон ва адабиёти ба 

номи Рӯдакии Академияи миллии илмҳои Тоҷикистон пешниҳод 

мешавад.

4. Барои гузоштани эълони ҳимоя, матни диссертатсия ва 

автореферати он дар сомонаҳои Донишгоҳи миллии Тоҷикистон ва

Комиссияи олии аттестатсионии назди Президенти Ҷумҳурии Тоҷикистон

иҷозат дода шавад.

5. Барои чопи автореферат бо ҳуқуқи дастнавис ва ирсол гардидани 

он ба суроғаҳои таъиншуда иҷозат дода шавад.

Раиси комиссияи экспертй, ..

доктори илми филология, профессорЛ 

узви шурои диссертатсионӣ

